
Ishonch
Юрт тараққиёти йўлида бирлашайлик!

Кун нафаси
Ўзбекистон Республикаси Пре-
зиденти Шавкат Мирзиёев 
22 февраль куни Бирлашган 
Миллатлар Ташкилоти Ин-
сон ҳуқуқлари бўйича кен-
гаши 46-сессиясининг юқори 
даражадаги сегменти ишида 
нутқ сўзлади.

* * *
Олий Мажлис Қонунчилик 

палатасининг навбатдаги маж-
лисида Транспорт вазири ла-
возимига Илҳом Маҳкамов 
номзоди маъқулланди.

* * *
2021 йилнинг 23 февраль 

куни Ташқи ишлар вазири 
Абдулазиз Комилов Афғо-
нистонга амалий ташриф би-
лан боради. Ташқи ишлар ва-
зирлиги хабарига кўра, бўлажак 
учрашув ва музокаралар чоғи-
да Ўзбекистон-Афғонистон му-
носабатларининг ҳозирги ҳо-
лати ва келгусида ривожланиш 
истиқболларини муҳокама қи-
лиш режалаштирилган.

* * *
Ўзбекистон Республикаси 

Бош вазири ўринбосари – ин-
вестициялар ва ташқи савдо 
вазири Сардор Умурзоқов 
Исроил давлатининг мамлака-
тимиздаги Фавқулодда ва мух-
тор элчиси Зехавит Бен Ҳил-
лел билан учрашув ўтказди. 

* * *
Наманган вилояти ҳоки-

ми Шавкат Абдураззоқов 
Ҳиндистоннинг Ўзбекистон 
Респуб ликасидаги фавқулод-
да ва мухтор элчиси Маниш 
Прабхатни қабул қилди.

* * *
«Ўзбекистон ва Ҳиндис-

тон авиация маъмурияти 
ўртасида бўлиб ўтган музока-
раларда икки мамлакат ўрта-
сида тўғридан-тўғри мунтазам 
авиқатновларни «International 
Air Travel Bubble» битими асо-
сида амалга ошириш юзаси-
дан келишувга эришилди», 
деб хабар бермоқда Транс-
порт вазирлиги матбуот хиз-
мати.

* * *
Жорий йилнинг 22-27 фев-

раль кунлари Фарғона вило-
ятининг сўлим сиҳатгоҳида 
«Ўзбекистон оммавий ахбо-
рот воситаларида очиқлик, 
сўз эркинлиги ва жамият» 
мавзуида анъанавий «Чим-
ён-2021» медиафоруми бў-
либ ўтади.

* * *
Италиянинг Конго давла-

тидаги элчиси Лука Аттана-
сио қуролли ҳужум оқибатида 
ҳалок бўлди. Бу ҳақда Agence 
France-Presse (AFP) агентлиги 
хабар берди. 

* * *
АҚШ ҳукуматининг юқумли 

касалликлар бўйича бош экс-
перти доктор Энтони Фаучи 
америкаликлар 2022 йилда 
ҳам тиббий ниқоб тақишла-
рига тўғри келиши мумкин-
лигини маълум қилди. Экс-
пертнинг фикрича, мамлакатда 
касаллик авж олиши ҳолатлари 
анча муддат сақланиб қолиши 
мумкин.

* * *
Япония ҳукумати коро-

навирусга қарши эмлаш учун 
вакцина етишмаётганини 
маълум қилди.

* * *
80 йилдан сўнг Марсда 

дастлабки аҳолиси миллион 
кишидан ошувчи шаҳар ву-
жудга келади. «Росбальт.ру» 
хабарида қайд этилишича, бу 
ҳақда «Марс жамияти» пре-
зиденти Роберт Зарубин фикр 
билдирган. 

Интернет хабарлари
 асосида тайёрланди

Давлатимиз раҳбарининг На-
манган вилоятига ташрифини 
наманганлик лар интиқлик билан 

кутгани рост. Ташрифнинг ўзгача кечга-
нини эса барчамиз кўрдик. Вилоят аҳли 
Президент  билан  учрашув онларида 
барча ҳақиқат, камчиликлар ва ўзларини 
қийнаб келаётган муаммоларни бор ҳо-
лича ошкор этишди.  

...Президентимиз Наманганга қилган 

ташриф чоғида махсус манзил томон юр-
май, ўз кортежини «Бунёдкор» маҳалласи 
сари бошлаганидан ҳам билса бўладики, 
халқнинг дардини тинглаш, улар билан 
дилдан суҳбатлашиш, одамларнинг оғи-
рини енгил қилиш асосий кўзланган мақ-
сад бўлган. 

12 минг нафардан зиёд аҳоли истиқо-
мат қиладиган «Бунёдкор» маҳалласи 
ўз номига муносиб бўлиши кераклигини 

Президентимиз маҳалладаги шароит билан 
танишгач, алоҳида таъкидлаб ўтди. Кўпдан 
буён табиий газ, ичимлик суви, йўл муам-
моларидан азият чекиб келаётган маҳалла 
аҳлининг орзуси айни кунларда ушалади-
ган бўлди. Ҳеч муболағасиз айтиш мум-
кинки, эрта тонгдан вилоят ҳокими бошчи-
лигида барча куч ва ободонлаштириш «ар-
мияси» шу ҳудудга ташланди. 

Лекин энди бундай бўл-
майди. 

Шу йилнинг 10 фев-
ралидаги «Қонунчилик ҳужжат-
лари ижросини самарали таш-
кил этишда давлат бошқаруви 
органлари ва маҳаллий ижро 
этувчи ҳокимият органлари раҳ-
барларининг шахсий жавобгар-
лигини кучайтиришга доир қў-
шимча чора-тадбирлар тўғри-
сида»ги Президент фармонида 
белгиланган вазифалар шундай 
дейишга асос бўлмоқда.

Ушбу фармонга мувофиқ 
«Ijro.gov.uz» тизими орқали қо-
нунчилик ҳужжатлари ва топ-
шириқлар ижросини назорат 
қилишнинг мутлақо янги ти-
зими жорий этилади. Мазкур ти-
зимни юритиш ва назорат олиб 
бориш Адлия вазирлиги зимма-
сига юклатилган.

Вазирлик «Ijro.gov.uz»да на-
зоратга олинадиган қарор, фар-
мон ва топшириқларни кири-
тади, масъул ижрочилар ва ба-
жариш муддатини белгилайди, 
ижрочилар томонидан тизимга 
киритилган маълумотлар тўлиқ-
лиги ва ҳаққонийлигини текши-
ради. Шунингдек, давлат орган-
лари ва ташкилотларнинг ижро 
муддатларини узайтириш ҳақи-
даги таклиф ва шикоятларини 
ўрганади.

Борди-ю давлат орган-
лари ёки ҳокимликлар назо-
ратга олинган ҳужжатларни ўз 
вақтида белгиланганидек ба-

жармаса, қонунчиликка муво-
фиқ интизомий, маъмурий жа-
вобгарликка тортилади.

Жорий этилаётган янги тар-
тибга биноан 2021 йил 1 апрел-
дан республика даражасидаги 
барча ташкилот ва органлар, 
вилоят, туман ва шаҳар ҳоким-
ликларидаги ижро интизомига 
масъул бўлинма раҳбарларини 
тайинлаш, уларни лавозими-
дан озод қилиш масалалари Ўз-
бекистон Республикаси Прези-
денти Администрацияси билан 
келишилган ҳолда амалга оши-
рилади. Шунингдек, 2021 йил 
1 майдан бошлаб, барча дав-
лат органлари ва ташкилотлар, 
маҳаллий давлат ҳокимликла-
рида ижрони назорат қилиш 
фақат «Ijro.gov.uz» тизимида 
амалга оширилади.  

Хўш, давлат раҳбарининг қа-
рор ва фармонларининг ижро-
сини назорат қилиш учун қабул 
қилинган мазкур фармон кутил-
ган натижани берадими?

Нима ҳам дердик. Вақт олий 
ҳакам. Буни вақт кўрсатади. Ҳо-
зирча,  Адлия вазирлиги му-
тасаддилари таъкидлаганидек, 
мазкур фармон самарасиз ижро 
интизомига узил-кесил барҳам 
беришига умид қилишдан ўзга 
чорамиз йўқ.

2020 йили Ўзбекистонда 7 000 тага яқин 
йўл-транспорт ҳодисаси рўй берди. Шундан 1689 
таси фожиали якун топди – 1962 нафар киши 
вафот этди. 

Ҳолбуки, 2020 йили дунёни ларзага солган коро-
навирус пандемиясида ҳам юртимизда бу қадар кўп 

йўқотиш бўлмаган эди. Маълумотларга кўра, 2021 йил 
21 февралгача мамлакатимизда коронавирусдан ва-
фот этганлар сони расман 622 нафарни ташкил 
этмоқда. Бу Ўзбекистонда коронавирус инфекцияси-
дан йўл-транспорт ҳодисаларига нисбатан уч баро-
бар камроқ одам вафот этганини кўрсатади.

ИслоҳотХалқ билан мулоқот ОҒОЗДА
ОЛАЁТГАН
АРОРЛАР

Улар назорати учун янги
фармон имзоланди

Шу вақтгача қабул қилинаётган қарор ва фармонлар-
нинг ижроси ҳар доим ҳам кўнгилдагидек бажарил-
маган. Бу эса, ўз навбатида, мамлакат иқтисодиёти, 
аҳоли турмуш даражаси яхшиланишига ўз таъсирини 
кўрсатиб келаётганди. Ҳатто, охирги пайтларда ай-
рим туман ва шаҳар ҳокимликлари аксарият ҳол-
ларда қарор ва фармонларга зид равишда иш тутаёт-
гани ҳам маълум бўла бошлади.

Қ
Наманган
вилояти

Кун рақами1962 ёхуд бепарволиК 
«пандемия» си 
қурбонлари

Ҳурматли раис Нажот Шамим Хон 
хонимлари!

Ҳурматли Олий комиссар Мишель Бачелет 
хонимлари!

Хонимлар ва жаноблар!
Бугун Ўзбекистон Инсон ҳуқуқлари бўйича кен-

гаш аъзоси сифатида ушбу учрашувда биринчи 
марта иштирок этмоқда.

Биз сўнгги йиллар давомида Кенгашга аъзо бў-
лиш учун бутун масъулиятни англаган ҳолда инти-
либ келганимизни таъкидламоқчиман.

Демократик ислоҳотларимиз янги Ўзбекистон-
ни бунёд этишга қаратилган бўлиб, бу ўзгаришлар 
ортга қайтмайдиган тус олди.

Биз Бирлашган Миллатлар Ташкилотининг «Ин-
сон ҳуқуқлари йўлида ҳаракатга даъват» ташаб-
бусини илгари суриш учун Кенгаш аъзолари, барча 
шерикларимиз билан яқин ҳамкорликни давом эт-
тирамиз.

Ҳурматли анжуман иштирокчилари!
Ўзбекистонда демократик ўзгаришларни янада 

чуқурлаштириш ва Кенгаш доирасидаги фаолия-
тимизнинг устувор йўналишлари қуйидагилардан 
иборат.

Биринчидан, инсоннинг асосий ҳуқуқ ва эр-
кинликларини таъминлаш Ўзбекистондаги ис-
лоҳотларда энг муҳим ўринда туради.

2030 йилгача мўлжалланган Барқарор ривож-
ланиш мақсадлари мамлакатимизда ҳар бир ин-
соннинг ҳуқуқ ва қонуний манфаатларини таъ-
минлашни кўзда тутадиган «ҳеч кимни эътибордан 
четда қолдирмаслик» тамойили асосида амалга 
оширилади.

Бу ўринда сўз Инсон ҳуқуқлари бўйича Олий 
комиссар бошқармаси экспертларининг фаол 
иштирокида ишлаб чиқилган Инсон ҳуқуқлари 
бўйича миллий стратегияни амалга ошириш тўғри-
сида бормоқда.

Иккинчидан, биз гендер сиёсати масалалари 
борасида мамлакатимизнинг ижтимоий-сиё-
сий ҳаётида ва ишбилармонлик соҳасида аёл-

ларнинг ролини тубдан оширишга қаратилган 
ишларни қатъий давом эттирамиз.

Жорий йилда Ўзбекистонда Марказий Осиё 
мамлакатлари етакчи аёлларининг мулоқоти ва 
хотин-қизларнинг минтақавий бизнес-форумини 
ўтказишни режалаштирмоқдамиз.

Учинчидан, алоҳида эҳтиёжга эга бўлган 
шахсларнинг ҳуқуқларини таъминлашга жид-
дий эътибор қаратилади.

Яқинда Ногиронлиги бўлган шахсларнинг 
ҳуқуқлари тўғрисидаги янги қонун кучга кирди. Ўзбе-
кистон Парламенти Ногиронлар ҳуқуқлари тўғриси-
даги конвенцияни ратификация қилиши кутилмоқда.

Биз имконияти чекланган шахсларнинг ўз қоби-
лиятини тўла рўёбга чиқариш масалалари бўйича 
Минтақавий кенгаш тузишни таклиф этамиз.

Тўртинчидан, аҳолимизнинг ярмидан кўпи-
ни ташкил этадиган ёшлар ҳуқуқларини ҳимоя 
қилиш доимо эътиборимиз марказида бўлиб 
келмоқда.

Жорий йил Ўзбекистонда Ёшларни қўллаб-қув-
ватлаш ва аҳоли саломатлигини мустаҳкамлаш 
йили, деб эълон қилинди.

Бу борада биз:
– Бирлашган Миллатлар Ташкилоти шафе-

лигида Ёшлар ҳуқуқлари бўйича бутунжаҳон 
конференция сини ўтказиш;

– БМТ Иқтисодий ва ижтимоий кенгашининг 
ўнинчи форумида Ёшлар ҳуқуқлари тўғрисидаги 
конвенция лойиҳасини тақдим этиш;

шунингдек, Ёшлар ҳуқуқлари бўйича махсус 
маърузачи институтини таъсис этиш масаласини 
киритишга тайёргарлик кўрмоқдамиз.

Бешинчидан, биз Халқаро меҳнат ташкилоти 
ва Жаҳон банки билан ҳамкорликда мажбурий 
меҳнат ва болалар меҳнатига барҳам бериш 
бўйича катта ишларни амалга оширдик. Бу ис-
лоҳотларимиздаги энг асосий ютуқларимиздан 
бири бўлди.

2021 йилда, яъни Болалар меҳнатига барҳам бе-
риш халқаро йилида Болалар Омбудсмани тўғри-
сидаги қонунни қабул қиламиз.

Олтинчидан, «Инсон ҳуқуқлари соҳаси-
да таълим» декларациясининг 10 йиллиги-
га бағиш лаб биз Олий комиссар бошқармаси 
билан биргаликда глобал форум ўтказишни 
таклиф этамиз.

Ўқитиш тизимини ривожлантириш мақсадида 
БМТнинг инсон ҳуқуқлари соҳасидаги Ихтиёрий 
бадаллар жамғармасига ўз ҳиссамизни қўшмоқчи-
миз.

Еттинчидан, Бош котиб Антониу Гутерриш Жа-
ноби Олийларининг фуқаролиги бўлмаган шахс-
лар сонини камайтириш бўйича қатъий чора-
лар кўриш тўғрисидаги таклифини қўллаб-қув-
ватлаймиз.

Биргина ўтган йилнинг ўзида 50 минг нафар 
ватандошимиз Ўзбекистон фуқаролигига қабул қи-
линди, бу йил яна 20 мингдан зиёд киши фуқаро-
ликка эга бўлади.

 
Хонимлар ва жаноблар!

Биз эришган натижаларимиз билан кифояланиб 
қолмасдан, бундан буён ҳам фуқаролик жамияти 
институтларини янада ривожлантириш, Ўзбе-
кистонда сўз эркинлигини ҳар томонлама қўл-
лаб-қувватлашни қатъий мақсад қилганмиз.

Шу аснода нодавлат нотижорат ташкилотла-
ри ва оммавий ахборот воситалари тўғрисида ко-
декслар ишлаб чиқилмоқда.

Бирлашган Миллатлар Ташкилотининг дин 
ёки эътиқод эркинлиги, судьялар ва адвокатлар 
 мустақиллиги масалалари бўйича махсус маъруза-
чиларининг тавсияларини алоҳида эътиборга ол-
ганмиз.

Инсон ҳуқуқлари бўйича кенгашга Судьялар 
кенгашлари фаолиятининг универсал принципла-
рини ишлаб чиқиш масаласини кўриб чиқишни 
таклиф этамиз.

Қийноқларнинг олдини олиш бўйича мил-
лий превентив механизмни жорий этиш доира-
сида биз одамнинг қадр-қимматини ерга урадиган, 
инсонийликка зид бўлган қийноқларнинг ҳар 
қандай кўринишига бундан буён ҳам мутлақо 

йўл қўймаймиз. Бундай жиноятлар қачон содир 
этилганидан қатъи назар, улар учун жазо муқар-
рардир.

Қийноқларга қарши конвенциянинг Факульта-
тив протоколини ратификация қиламиз.

Мазкур масалалар юзасидан ҳамкорликда 
ишлаш мақсадида Қийноқлар масаласи бўйича 
махсус маърузачини Ўзбекистонга таклиф этишга 
тайёргарлик кўряпмиз.

 
Ҳурматли йиғилиш иштирокчилари!

Ўзбекистон инсон ҳуқуқлари соҳасидаги 
халқаро мажбуриятларига қатъий содиқ қолади.

Шу билан бирга, биз инсон ҳуқуқлари бораси-
да ҳали улкан йўлнинг бошида турганимизни яхши 
тушунамиз ва халқаро ҳамкорларимизнинг қўл-
лаб-қувватлашига умид қиламиз. Шу муносабат би-
лан Инсон ҳуқуқлари бўйича Олий комиссар Ми-
шель Бачелет хонимларининг юртимизга ташрифи-
ни кутиб қоламиз.

Бу борада мандатга эга бўлган барча вакиллар-
нинг Ўзбекистонга ташриф буюришлари учун до-
имий таклифнома юбориш ҳақида қарорни қабул 
қиламиз.

Шунингдек, Осиё қитъасининг инсон ҳуқуқлари 
бўйича минтақавий механизмини мунтазам фаолият 
кўрсатадиган платформа – Самарқанд форуми неги-
зида яратиш борасида кўмак беришга тайёрмиз.

 
Ҳурматли дўстлар!

Бирлашган Миллатлар Ташкилотининг 75 йил-
лик тарихи инсон ҳуқуқлари универсал қадрият 
эканини яққол исботлади. Бу устувор тамойилсиз 
ер юзида тинчлик, хавфсизлик ва барқарор та-
раққиётга эришиб бўлмайди.

Нутқимнинг якунида шуни яна бир бор таъкид-
лаб айтмоқчиман: Ўзбекистон Инсон ҳуқуқла-
ри бўйича кенгаш аъзоси сифатида халқаро 
ҳуқуқнинг инсон ҳуқуқларига оид умумэъти-
роф этилган принцип ва нормаларини қатъий 
ҳимоя қилади ва фаол илгари суради.

Эътиборингиз учун раҳмат.

ПРЕЗИДЕНТ ШАВКАТ МИРЗИЁЕВНИНГ БМТ ИНСОН ҲУҚУҚЛАРИ 
БЎЙИЧА КЕНГАШИНИНГ 46-СЕССИЯСИДАГИ НУТҚИ

КУТИЛМАГАН ТАШРИф САМАРАЛАРИ:
«бунёдкор» ўз номига монанд бўлмоқда

– Илгари Наманган тумани ҳудудига 

қараган «Бунёдкор» маҳалла фуқаро-
лар йиғини кейинчалик шаҳар тарки-
бига киритилган, – дейди маҳалла фа-
оли Жобир Алихонов. – Бу ер аҳолиси 
тоза ичимлик суви йўқлигидан қий-
налиб келишади. Йўллар ҳам яроқ-
сиз, ўйдим-чуқур аҳволда эди. Прези-
дентимиз маҳалламизга кутилмаганда 
ташриф буюрдилар ва бу ердаги кам-
чиликларни ўз кўзлари билан кўриб, 
аҳоли билан мулоқот қилиб, маҳал-
лани обод этиш учун мутасаддиларга 
зарур тавсияларни берди. 

Айни пайтда нураб тўкилар аҳвол-

даги маҳалла биноси қайтадан қурил-
моқда, йўллар текисланмоқда, яшаб 
турган жойимиз обод бўлмоқда...

Маҳалла аҳолисини сифатли 
электр энергияси билан таъминлаш 
мақсадида эса 95 дона янги темир-бе-
тон таянчлар, қўшимча 250 кВАли 
трансформатор пункти, 3,4 км. янги 
тармоқ қурилиш ишлари ҳам амалга 
оширилмоқда. Мазкур юмушлар на-
тижасида истеъмолчиларнинг электр 
энергияси билан боғлиқ эътирозла-
рига ўрин қолмаслигини ваъда қила-
ётган «Наманган ҲЭТК» акциядорлик 
жамияти бундан буён ҳам мана шун-
дай жонбозлик билан иш олиб бори-

шига кўпчилик умид қилмоқда. 
– Президентимизнинг кутилмаган 

ташрифидан бошимиз осмонга етди, – 
дейди маҳалла фуқароси Нигора Мўй-
динова. – Мана, неча йиллик муаммо-
лар бир зумда ҳал бўляпти. Фарзан-
дларим ўйдим-чуқур йўллардан узоқ 
мактабга қатнашарди. Йўлларимиз ра-
вон бўладиган, энг муҳими сув муам-
моси ҳал қилинадиган бўлди.

Бугун халқнинг қалбига ёруғлик, 
умид берган ушбу кутилмаган ташриф-
нинг тезкорликда самара бериши учун 
вилоят мутасаддилари ҳар қачонгидан 
бошқача йўналишда ишлашмоқда.

«Менинг уйим ҳозир шу ерга 
 қўйиладиган контейнер бўлади. Ҳар 
куни шу ерда сизларга қўшни бўлиб 
яшайман. Уйим маҳалла идорасининг 
рўпарасида жойлашади», дея «Бунёд-
кор» маҳалласида яшашини маълум 
қилган вилоят ҳокимининг бу шашти-
дан ҳам энди маҳаллада битмайдиган 
иш қолмаслигига ишонса бўлади.

Бундан ташқари, яқин орада маҳал-
ланинг 3 гектар ҳудудида кичик саноат 
зонаси ташкил этилиши, 10 та янги кор-
хона очилиши ва натижада маҳалла 
аҳолисининг минг нафари иш билан 

таъминланиши режалаштирилмоқда.
Президентимизнинг ташрифи са-

баб Наманганда яна бир қанча ман-
зиллар обод бўлди. Айниқса, «Дашт-
боғ» маҳалласининг йўллари равон 
бўлди, уй атрофлари кўркам қиёфага 
кирди. Қарийб 4 гектар майдонни эгал-
лаган «Даштбоғ» кичик саноат зонаси 
яқинда ташкил этилганига қарамай, 
бирин-кетин янги корхоналар ишга 
туша бошлади. Ана шундай корхона-
лардан бири махсус кийимлар ва эр-
каклар кўйлаги тикишга ихтисослаш-
ган «Dream liner tekstil»  масъулияти 
чекланган жамиятидир. Айни пайтда 
бу ерда 120 нафар маҳаллий аҳоли иш 
билан таъминланди.

– Бугун маҳалламизни таниш қийин. 
Кўз олдимизда юз берган бу ўзгариш-
лардан қўни-қўшнилар билан бирдек 
хурсандмиз, – дейди шу маҳаллада ис-
тиқомат қилувчи Иқбола Абдуллаева. – 
Айниқса, ишлайман деган аёллар янги 
очилган корхоналарга ишга жойла-
шишди. Энди улар узоққа бориб ўтириш-
майди, иши билан уйи бир қадам, ҳам-
касблари ҳам қўни-қўшнилар. Бир-бир-
ларини яхши танишгач, билмаганни 
сўрашади, ишида ҳам унум бўлади...

«Мен кўпроқ оддий одамлар билан 
гаплашсам, сизларнинг кўзларингизга 
қарасам, ниятларингизни билсам дей-
ман», деган эди Наманган аҳли билан 
суҳбатда Президентимиз. Бу сўзлар-
нинг замирида катта маъно бор, акса-
рият раҳбарлар учун эса ибрат бор. Ўз 
халқининг фаровон ҳаёт кечиришини, 
бахтли яшашини истаган ҳар қандай 
раҳбар юмшоқ ўриндиғидан туриб, 
халқ орасига кирмаса, улар билан му-
лоқот қилмаса, қоғозлардаги ҳисобот-
ларга алданиб, ҳеч кимни рози қила 
олмайди.

Президентимиз Наманганга 
ташрифи чоғида 26-Меҳрибонлик 
уйи болалари билан учрашди ҳамда 
14 нафар қария яшаётган «Сахо-
ват» уйидагилар билан ҳам суҳбатда 
бўлди. «Менга Ўзбекистоннинг ҳар 
бир фуқароси қадрли. Бугун жуда 
оғир кун бўлди, кўп масалаларни 
муҳокама қилдик. Самолётга ўтириб, 
қайтиш олдидан кўнглимдан сиз-
лар ўтдингиз. Шу муаммони ҳал қил-
масдан кетаманми, деб ўйладим», 
деди қариялар билан суҳбат чоғида 
Президентимиз.

1982 йилда қурилган «Саховат» уйи 
биноси ўрнига 4 ой ичида янги, барча 
шароитларга эга бино қуриб берили-
шини алоҳида таъкидлади. Нуронийла-
римиз эса дуога қўл очиб, юртга тинч-
лик-фаровонлик тилашди.

Касаба уюшмалари аралашгач...

Гап шундаки, Ш.Собиров билан 
тузилган меҳнат шартномаси 
«Микрокредитбанк» АТБнинг 

2020 йил 10 июлдаги 151-сонли 
буйруғига мувофиқ, Меҳнат ко-
дексининг 100-моддаси 2-қисми 
3-бандига асосланган ҳолда бе-
кор қилинган. Мазкур буйруқнинг 
чиқарилишига «Микрокредит-
банк» АТБ Хоразм вилояти мин-
тақавий филиалининг 2020 йил 4 
июндаги ва 25 июндаги тақдимно-
маси ва бошқарув раиси ўринбо-
сарининг билдиришномаси асос 
қилинган. Аммо Ш.Собировни иш-
дан бўшатишга касаба уюшмалари 
розилиги олинмаган. 

Тўғри, иш берувчи 2020 йил 26 
июнда Ш.Со-
бировни иш-
дан бўша-
тиш масала-
сини кўриб 
ч и қ и ш н и 
сўраб «Ми-
к р о к р е д и т -
банк» АТБ ка-
саба уюшма 
қ ў м и т а с и г а 
тақдимнома 
к и р и т г а н . 
АТБ касаба 
уюшма қў-
митаси ушбу 
т а қ д и м н о -
мани кўриб 
ч и қ и ш н и 
банк Хоразм 
вилояти мин-
тақавий фи-
лиали касаба уюшма қўмитасидан 
сўраган. «Микрокредитбанк» АТБ 
Хоразм вилояти минтақавий фи-
лиали касаба уюшма қўмитаси-
нинг 2020 йил 3 июлдаги йиғилиш 
баёни билан Ш.Собировни ишдан 
бўшатиш масаласи кўрилмасдан 

қолдирилган.
Ўрни келганда бир нарсани ай-

тиб ўтиш жоиз, Президентнинг 
2020 йил 19 мартдаги «Коронави-
рус пандемияси ва глобал инқироз 
ҳолатларининг иқтисодиёт тар-
моқларига салбий таъсирини юм-
шатиш бўйича биринчи навбат-
даги чора-тадбирлар тўғрисида»ги 
фармони 16-бандига кўра, 14 ёшга 
тўлмаган фарзанди бор ходим би-
лан тузилган шартномани иш бе-
рувчининг ташаббуси билан бекор 
қилиш тақиқланган. Ш.Собиров-
нинг эса уч нафар фарзанди бўлиб, 
икки нафари 14 ёшга тўлмаган.

Хоразм вилояти касаба уюшма 
ташкилотлари бирлашмаси Ш.Со-

биров ман-
ф а а т л а р и н и 
кўзлаб, 2020 
йил 10 авгу-
стда суд  га му-
рожаат қилди. 
Ф у қ а р о л и к 
ишлари бўйи-
 ча Учтепа ту-
манлараро су-
дининг 2020 
йил 25 сен-
тябрдаги ҳал 
қилув қарори 
билан ушбу 
даъво ариза 
қаноатланти-
рилиб, «Ми-
к р о к р е д и т -
банк» АТБ-
нинг 2020 йил 
10 июлдаги 

151-сонли буйруғи ғайриқонуний 
деб топилди ва бекор қилинди. Қа-
рорда Ш.Собиров ўз лавозимига 
тикланиши кўрсатилди. Иш берув-
чидан ходим фойдасига мажбурий 
бекор юрган кунлари учун иш ҳақи 
сифатида 21 734 157 сўм, маънавий 

зарар учун 8 000 000 сўм ундириш 
белгиланди.

Лекин «Микрокредитбанк» АТБ 
раҳбарияти суднинг ушбу ҳал қилув 
қарори ижро-
сини таъмин-
лашни пай-
салга солди. 
О қ и б а т д а 
 Ш . С о б и р о в 
2020 йил 15 
октябрда Пре-
зидент вир-
туал қабулхо-
насига муро-
жаат қилишга 
мажбур бўлди. 
Шундан сўнг 
17 октябрда 
Бош прокура-
тура ҳузури-
даги Мажбу-
рий ижро бю-
роси Чилонзор 
тумани бў-
лими «Микро-
кредитбанк» АТБга нисбатан ижро 
иши қўзғади. 

2020 йил 28 октябрда АТБ бош-
қаруви раиси О.Бўтаев қабул қил-
ган буйруқда Ш.Собировни 10 
июлдан амалиёт бўлими бошлиғи 
лавозимига қайта тиклаш белги-
ланган. Буйруқда, шунингдек, бў-
лим бошлиғи лавозимида вақтин-
чалик фаолият кўрсатиб келган 
шахсни бош мутахассис лавози-
мига қайта ўтказиш белгиланган. 
Бироқ амалиёт бўлимини бошқа-
риш ҳуқуқи бош мутахассисда қол-
дирилиб, унга берилган ишончно-
мани қайта кўриб чиқиш кўрсатил-
ган. 

Бу орада «Микрокредитбанк» 
АТБ маъмурияти бошланғич ка-
саба уюшма қўмитаси Ш.Соби-
ровни ишдан бўшатиш масаласини 

кўриб чиқмаганлигидан норози 
бўлиб, Ўзбекистон касаба уюш-
малари Федерациясига мурожаат 
қилди. Албатта, ушбу масала юза-
сидан банк мутасаддиларига те-
гиш ли жавоб қайтарилди.

Банк Фуқаролик ишлари бўйи-
 ча Тошкент шаҳар судига йўлла-
ган аппеляция шикоятида касаба 
уюшма қўмитаси розилиги олин-
магани нотўғри асос қилингани, 
касаба уюшма қўмитаси Ш.Со-
бировни ишдан бўшатиш маса-
ласига нохолис ёндашгани иддао 
қилинган. Ваҳоланки, «Микро-
кредитбанк» АТБ Жамоа шартно-
масининг 8.12-бандида ходимлар 
билан меҳнат шартномаси вилоят 
ва туман касаба уюшма қўмита-
ларининг розилигини олган ҳолда 
бекор қилиниши қатъий белгилаб 
қўйилган. 

Бундан ташқари, «Микро-
кредитбанк» АТБ Ш.Собировга 
нисбатан интизомий жазони 
ножўя хатти-ҳаракат, яъни хо-
димнинг ишдаги камчиликлари 
аниқланганидан бир ой муддат 
ўтганидан сўнг қўллаган. Қонун-
чиликка кўра, интизомий жазо 
бевосита ножўя хатти-ҳаракат 
аниқланганидан кейин, узоғи би-
лан бир ой ичида қўлланилади. 
Шунингдек, иш берувчи томони-
дан 2020 йил 10 июлда интизо-
мий жазо қўлланилишидан олдин 
Ш.Собировдан тушунтириш хати 
талаб қилиб олмаган.

2020 йил 15 
декабрда фуқа-
ролик ишлари 
бўйича Тош-
кент шаҳар 
суди апелляция 
 и н с т а н ц и я с и 
очиқ суд маж-
лисида ушбу са-
баблар инобатга 
олинган ҳолда 
ф у қ а р о л и к 
ишлари бўйича 
Учтепа туманла-
раро судининг 
ҳал қилув қаро-
рини ўзгариш-
сиз қолдириш 
ҳақида ажрим 
қабул қилди.

К а с а б а 
у ю ш м а л а р и -

нинг аралашуви билан Шавкат-
жон Собиров ўз лавозимига ишга 
тикланди. Унга моддий ва маъна-
вий зарар учун 29 миллион 734 
минг сўм ундириб берилди. 

Бироқ ҳалигача Ш.Собиров ўз 
фаолиятини тўлақонли олиб бо-
ролмаяпти. Қўлида амалиётларни 
бошқариш учун тегишли ишонч-
нома йўқлиги туфайли бўлимни 
ўзининг қўл остидаги ходим бош-
қаряпти.

Хўш, бу қонунларимизга қан-
чалик мос келади? Мазкур масала 
юзасидан мутасаддилардан изоҳ 
кутиб қоламиз.

Мурод ХУДОЙБЕРГАНОВ,
Хоразм вилояти касаба уюшма 

ташкилотлари бирлашмаси етакчи 
юристконсульти

 
Сирдарё
вилояти

Оқолтин тумани «Бар-
камол авлод» болалар 
мактаб маъмурияти ва 
касаба уюшма ташки-
лоти ўртасида жамоа 
шартномасининг 2020 
йилда бажарилиши 
сарҳисобига бағиш-
ланган умумий йиғи-
лиши юқори савияда 
ташкил этилди.

Сарҳисоб

ҚИЗҒИН 
МУЗОКАРА
 АСОСИДА

Унда қайд этилганидек, 
ходим, албатта, адолат 
кўрган жойида сама-

рали фаолият кўрсатади. Шу-
нингдек, муносиб баҳо, му-
носабатни тўғри олиб бориш 
ҳам ўта муҳим. Йил даво-
мида ходимлар иш ҳақлари 
ўз вақтида берилишига эри-
шилди. Касаба уюшмаси то-
монидан 4 нафар эҳтиёж-
манд оила  вакилларига  мод-
дий ёрдам кўрсатилди. Уч 
нафар эҳтиёжманд оила фар-
зандларига ўқув қуроллари 
олиб берилди. 

Йиғилишда ўтган йилда 
амалга оширилган ишлар 
ҳақида батафсил сўз юрити-
либ, иш берувчи ва касаба 
уюшма ташкилоти мажбури-
ятлари ижроси тўлалигича 
ёритилгани эътироф этилди.

 
 Дилафрўз  ХОЛМАТОВА,

 Оқолтин тумани «Баркамол 
авлод» болалар мактаби касаба 

уюшма қўмитаси раиси

Самарқанд
вилояти

* * *

Самарқандда Метал-
лургия ва машинасоз-
лик саноати тармоқлари 
ходимлари касаба 
уюшмаси Самарқанд, 
Жиззах ва Навоий ви-
лоятлари бўлинма кен-
гашининг таъсис конфе-
ренцияси бўлиб ўтди.

Унда республика 
тармоқ касаба 
у ю ш м а с и н и н г 

Самарқанд, Жиззах ва 
Навоий вилоятлари 
бўйича масъул ташки-
лотчиси вазифасида 
ишлаб келган Олим-
хон Мирзаев бўлинма 
кенгаши раислигига 
сайланди.

Конференция де-
легатлари жамоатчи-
лик асосидаги раис 
ўринбосари ва таф-
тиш комиссияси ра-
исларини ҳам сайлаб 
олишди. 

Нурилла ШАМСИЕВ,
 «ISHONCH»

Таъсис 
конференцияси

Анжуман

Пойтахтимизда Маҳалла ва оилани қўл-
лаб-қувватлаш вазирлиги мутасадди-
лари иштирокида «Маҳалла ва оилани 
қўллаб-қувватлаш вазирлиги фаолия-
тига бир йил: сарҳисоб ва истиқболдаги 
режалар» мавзусида матбуот анжумани 
бўлиб ўтди.

Унда ўтган қисқа даврда вазирликнинг ўз ва-
зифаларидан келиб чиққан ҳолда бир қатор 
ишлар амалга оширилди. Хусусан, 2020 йилда 

ажралиш ёқасига келиб қолган 20 952 та оила 
яраштирилди, 11 725 та оиланинг никоҳи қону-
нийлаштирилди, оилавий ажралишлар сони 3 559 
тага камайгани айтиб ўтилди. «Аёллар дафтари»ни 
шакллантириш орқали 30 ёшдан юқори бўлган 11 
минг нафар хотин-қизга тижорат банклари томони-
дан 1 трлн. сўмдан ортиқ кредит маблағлари ажра-
тилишига кўмаклашилди. Хотин-қизларни ва ои-
лани қўллаб-қувватлаш жамғармаси томонидан 3 
335 нафар хотин-қизнинг кичик бизнес лойиҳалари 
учун 70 млрд. 922 млн. сўм микдоридаги маблағ 
йўналтирилди. 433 мингга яқин хотин-қизлар «Аёл-
лар дафтари»га киритилиб, ушбу дафтардаги 80 175 
нафар аёлнинг муаммолари ўрнатилган тартибда 
ҳал этилди.  99 100 нафар хотин-қизнинг бандлиги 
таъминланиб, 41 110 нафар аёлнинг тадбиркорлик 
фаолияти йўлга қўйилди.

Бундан ташқари, анжуманда оғир ижтимоий 
шароитда яшаётган 1 246 нафар хотин-қизга уй-
жой сотиб олиш учун Хотин-қизларни ва оилани 
қўллаб-қувватлаш жамғармаси ҳисобидан 21 
млрд. 746 млн. сўм миқдоридаги бошланғич ба-
даллар тўлаб берилиб, ногиронлиги бўлган 4 213 
нафар хотин-қиз реабилитация воситалари би-
лан таъминлангани каби амалга оширилган қа-
тор жиҳатлар тилга олинди. 

– Ўтган йилда нуронийлар иштирокида 3 978 
та нотинч оила яраштирилиб, 3784 нафар воя-
 га етмаганлар профилактик ҳисобдан чиқа-
рилди. Шу билан бирга 12 минг 994 нафар нуро-
нийнинг санаторийларда соғлиқларини тиклаш 
ишлари ташкил этилди, 69 минг нафар кекса ав-
лод вакиллари бепул чуқур тиббий кўрикдан ўт-
казилди, 112 минг нафар нуронийнинг муқаддас 
қадамжоларга саёҳатлари уюштирилди. 11 200 га 
яқин ногиронлиги бор кексаларга эса реабили-
тация воситалари берилди, – дейди «Маҳалла ва 
оилани қўллаб-қувватлаш вазирлиги бошқарма 
бошлиғи Зулхумор Жўраева. – Сардоба, Оқол-
тин, Мирзаобод туманларидаги 28 та маҳаллада 
таъмирталаб ҳолатга келиб қолган 1 830 та уйлар 
таъмирланиб, маҳаллий аҳолига топширилди. 4 
325 нафар ишсиз фуқаронинг бандлигини таъ-
минлаш, 485 та хонадонга 10 сотихдан иссиқ-
хона қуриб бериш, аҳолининг 8 239 та ҳужжа-
тини қайта тиклашга кўмаклашилди. Сардобадаги 
«Дўстлик» маҳалласида қурилган 1480 хонадонли 
37 та, Мирзаободдаги «Навбаҳор» маҳалласидаги 
360 хонадонли 9 та, «Ҳақиқат» маҳалласидаги 800 
хонадонли 40 та кўп қаватли уйларга аҳолини 
жойлаштириш ишлари амалга оширилди.

Матбуот анжуманида журналистларнинг са-
волларига атрофлича жавоб берилди.

Хоразм
вилояти

 «ИШОНЧНОМА»СИЗ БОШЛИҚ 
у ишга тикланди, аммо...

Хоразм вилояти касаба уюшма ташкилотлари бирлашмасига келиб тушаётган мурожаатлар-
нинг аксариятида ходимларнинг меҳнат ҳуқуқлари бузилгани акс этгани кузатилади. Улар қо-
нуний асосда кўриб чиқилади, албатта. Иш берувчилар номига киритилган тақдимномалар 
ҳамда судларга йўлланган даъво аризалари орқали қанчадан-қанча ходим ишга тикланиб, 
уларга етказилган моддий ва маънавий зарар пуллари ундирилишига эришилади.
Афсуски, иш берувчилар томонидан суд ҳал қилув қарорлари ижросини бажармайдиган, 
турли сабаблар билан пайсалга солаётган ҳолатлар ҳам учраб турибди. Хусусан, «Микро-
кредитбанк» АТБ вилоят филиали Амалиёт бўлими бошлиғи лавозимида ишлаган Шавкат-
жон Собировни ишга тиклаш осон бўлмади.

БИР ЙИЛГА 
НАЗАР:

ПрЕЗИдЕНТИМИЗНИНг ТАШрИфИ САБАБ НАМАНгАНдА ЯНА БИр 
ҚАНЧА МАНЗИЛЛАр ОБОд БЎЛдИ. АйНИҚСА, «дАШТБОғ» МАҲАЛЛА-
СИНИНг йЎЛЛАрИ рАвОН БЎЛдИ, Уй АТрОфЛАрИ КЎрКАМ  ҚИёфАгА 
КИрдИ. ҚАрИйБ 4 гЕКТАр МАйдОННИ эгАЛЛАгАН «дАШТБОғ» КИ-
ЧИК САНОАТ ЗОНАСИ ЯҚИНдА ТАШКИЛ эТИЛгАНИгА ҚАрАМАй, БИ-
рИН-КЕТИН ЯНгИ КОрХОНАЛАр ИШгА ТУША БОШ ЛАдИ. АНА ШУНдАй 
КОрХОНАЛАрдАН БИрИ МАХСУС КИйИМЛАр вА эрКАКЛАр КЎйЛАгИ 
ТИКИШгА ИХТИСОСЛАШгАН «Dream liner tekstil» МАСъУЛИ-
ЯТИ ЧЕКЛАНгАН жАМИЯТИдИр. АйНИ ПАйТдА БУ ЕрдА 120 НАфАр 
МАҲАЛЛИй АҲОЛИ ИШ БИЛАН ТАъМИНЛАНдИ.

2020 йИЛ 28 ОКТЯБрдА 
АТБ БОШҚАрУвИ рАИСИ 
О.БЎТАЕв ҚАБУЛ ҚИЛ-
гАН БУйрУҚдА Ш.СОБИ-
рОвНИ 10 ИюЛдАН АМА-
ЛИёТ БЎЛИМИ БОШЛИғИ 
ЛАвОЗИМИгА ҚАйТА 
ТИКЛАШ БЕЛгИЛАНгАН. 
БУйрУҚдА, ШУНИНгдЕК, 
БЎЛИМ БОШЛИғИ ЛАвО-
ЗИМИдА вАҚТИНЧАЛИК 
фАОЛИЯТ КЎрСАТИБ КЕЛ-
гАН ШАХСНИ БОШ МУ-
ТАХАССИС ЛАвОЗИМИгА 
ҚАйТА ЎТКАЗИШ БЕЛгИ-
ЛАНгАН. 

БАНК фУҚАрОЛИК 
ИШЛАрИ БЎйИЧА ТОШ-
КЕНТ ШАҲАр СУдИгА 
йЎЛЛАгАН АППЕЛЯцИЯ 
ШИКОЯТИдА КАСАБА 
УюШМА ҚЎМИТАСИ рО-
ЗИЛИгИ ОЛИНМАгАНИ 
НОТЎғрИ АСОС ҚИЛИН-
гАНИ, КАСАБА УюШМА 
ҚЎМИТАСИ Ш.СОБИ-
рОвНИ ИШдАН БЎША-
ТИШ МАСАЛАСИгА НО-
ХОЛИС ёНдАШгАНИ Ид-
дАО ҚИЛИНгАН. 

Орзугул РУСТАМОВА,
          «ISHONCH»

Тошкент
шаҳри

Пайсалга солинаётган иш

КУТИЛМАГАН ТАШРИф САМАРАЛАРИ:
«бунёдкор» ўз номига монанд бўлмоқда

Вазифалар қай даражада 
уддаланмоқда?

Комила БОЙМУРОДОВА,
«Ishonch»

AI (artificial intelligence) – сунъий ин-
теллект. Дунёда бу атаманинг ишла-
тила бошлаганига анча бўлди. Ҳатто 
фан ва технологиянинг турли соҳала-
рида қўллаш бўйича каттагина таж-
риба ҳам тўпланди.

Мисол учун, 1997 йилда сунъий ақл асо-
сида ишловчи компьютер шахмат бўй-
ича жаҳон чемпиони Гарри Каспаров 

устидан ғалаба қозонди. Бу воқеа сунъий ин-
телекатнинг инсон устидан қозонган илк ғала-
баси сифатида тарихга муҳрланди. 

Олимларнинг вақти келиб, чарчаш нима-
лигини билмайдиган, киритилган буйруқни ўта 
аниқ даражада бажарадиган роботлар, юзлаб 
ишчи-хизматчилар ишини бир ўзи ҳал этадиган 
 дастурий таъминот воситалари инсонни меҳнат 
бозоридан қувиб чиқариши мумкин, деган хаво-
тирлари пайдо бўла бошлади. 

Ҳақиқатдан ҳам, жараён шундай давом этади-
ган бўлса, 7 милларддан ошиб бораётган инсони-
ятни ишсизлик ўз домига тортиб кетмайдими, ун-
дан ҳам қўрқинчлиси, «роботлашган ақл» ўз яра-
тувчисига қарши ишламаслигига кафолат борми, 
деган саволлар пайдо бўлиши табиий. 

Майли, бу фикр ва хавотирларни бир четга 
суриб қўяйлик-да, сунъий интеллектнинг бугунги 
ҳаётимиздаги ўрни ҳақида мулоҳаза юритайлик. 

ҲАр ҚАдАМдА БОр
Бугун қадамларингизни ўлчаб, сарфлаган қув-

ватингизни, қон босимингизни ҳисоблаб бо-
раётган «ақлли соат», манзилингиз харитасини 
кўрсатаётган, тезлик ўлчовчи қурилмалардан 
огоҳлантираётган турли дастурлар, гапираётган 
сўзларингизни матн кўринишига ўгираётган ило-
валарда сунъий ақл яширин, албатта. 

Тан олиш керак, бу каби юзлаб, ҳаттоки, минг-
лаб ишланмалар фан техниканинг ютуғи сифа-
тида инсоният учун хизмат қиляпти. Тиббиёт, ах-
борот технологиялари, саноат ва иқтисодиёт каби 
қатор соҳаларда унинг фойдаси, иш самарадор-
лиги юқорилиб бормоқда.

 Мутахассислар томонидан сунъий интеллект 
– тўртинчи саноат инқилобининг асоси, деб эъти-
роф этилаётгани ҳам бежиз эмас.

АҚШ, Германия, Япония, Корея, Франция, Рос-
сия, Канада каби 30 дан ортиқ давлатда сунъий 
интеллектни ривожлантириш стратегиялари қа-
бул қилинган. 

Бир қараганда, сунъий интеллектни ривожлан-

тириш билан боғлиқ изланишлар, ҳаётга жорий эти-
лаётган ишланмалар биздан олисда, ривожланган 
давлатларда амалга оширилаётгандек. Аслида ҳам 
шундай, лекин, бизнинг ҳам бу жараёндан четда ту-
ришимиз мақбул эмас. Шу боис, мамлакатимизда 
бу йўналишни илмий ва аниқ мақсадли дастурлар 
асосида ривожлантиришга киришилди. «Рақамли 
Ўзбекистон – 2030» стратегияси қабул қилинди. 

ЎЗБЕКИСТОНдА ҚАНдАй?
Президент 2021 йилнинг 17 февраль куни 

«Сунъий интеллект технологияларини жадал жо-
рий этиш учун шарт-шароитлар яратиш чора-тад-
бирлари тўғрисида»ги қарорга имзо чекди. 

Қарорда сунъий интеллект технологияларини 
жадал жорий этиш ва мамлакатимизда кенг қўл-
лаш, рақамли маълумотлардан фойдаланишни 
кенгайтириш, соҳада малакали кадрлар тайёрлаш 
учун қулай шарт-шароитлар яратиш билан боғ-
лиқ вазифалар белгилаб берилди.

 Хусусан, 2021-2022 йилларда сунъий интел-
лект технологияларини ўрганиш ва жорий этиш 
бўйича чора-тадбирлар дастури тасдиқланди.

Дастурдан сунъий интеллектни ривожлан-
тириш стратегиясини ва норматив-ҳуқуқий ба-
зани ишлаб чиқиш, давлат хизматлари сифатини 
оширишда сунъий интеллект технологияларидан 
кенг фойдаланиш, соҳада инновацион ишланма-

ларнинг маҳаллий экотизимини яратиш, халқаро 
ҳамкорликни ривожлантириш билан боғлиқ бир 
қатор вазифалар ўрин олган.

СУНъИй ИНТЕЛЛЕКТ вА
СУПЕрКОМПьюТЕр

2020 йилда анъанавий «Microsoft Build» кон-
ференциясида сунъий интеллектнинг янги авло-
дини тайёрлаш мақсадида янги суперкомпьютер 
яратилгани эълон қилинди.

Маълум бўлишича, «Microsoft`»нинг янги су-
перкомпьютери 285 мингдан ортиқ процес-
сор ядросига, 10 минг график процессор ва тар-
моқларни бир сония  да 400 Гбит тезлик билан 
боғловчи қурилмага эга булутли технология би-
лан жиҳозланган.

Бизда-чи, бундай қурилмалар мавжуд бўлмаган 
шароитда сунъий интеллект билан боғлиқ ишлан-
маларни амалга ошириш имконияти мавжудми?

Президент қарорида айни шу жиҳатлар ҳам 
ҳисобга олинган бўлиб, Ахборот технологиялари 
ва коммуникацияларини ривожлантириш ҳамда 
Инвестициялар ва ташқи савдо вазирликларига 
сунъий интеллект технологиялари ва катта маъ-
лумотлар билан ишлаш учун суперкомпьютер 
ва «булутли» платформаларини ривожлантириш 
бўйича топшириқлар берилди. 

Дастлабки босқичда, нутқни аниқлаш ва син-
тезлаш технологиялари, табиий тилга ишлов бе-
риш ва сунъий интеллектнинг бошқа йўналиш-
ларини ривожлантириш, «Олмалиқ КМК» АЖ, 
«Навоий КМК» ДК, «Ўзавтосаноат» АЖ ишлаб 
чиқариш жараёнларини сунъий интеллект билан 
ривожлантириш бўйича ишлар бошланади.

КИМЛАр ИШЛАйдИ?
Сунъий интеллектни яратадиган суперком-

пьютерни харид қилиш мумкин, лекин унда ким 
ишлайди, бундай мутахассислар қаерда тайёрла-
нади, деган ҳақли саволга ҳам Президент қарори-
дан жавоб топиш мумкин.

Белгиланганидек, 2021/2022 ўқув йилидан бош-
лаб Ўзбекистон Миллий университети, Тошкент ах-
борот технологиялари университети, Тошкент дав-
лат техника университети, Самарқанд давлат уни-
верситетида «Сунъий интеллект» йўналиши бўйича 
грант асосида кадрларни тай-
ёрлаш бошланади. 

Ушбу таълим муассаса-
ларининг ҳар бирига хориж-
дан сунъий интеллект бўйича 
юқори малакага эга бўлган 
мутахассислар жалб этилади. 

Энг муҳими, соҳани аниқ 
стратегия ва методология асо-
сида ривожлантириш мақса-
дида Рақамли технологиялар 
ва сунъий интеллектни ривож-
лантириш илмий-тадқиқот ин-
ститути фаолияти йўлга қўйилади.

Шунингдек, 15 та университетда сунъий 
 интеллект технологияларини иқтисодиёт тар-
моқларида, ижтимоий соҳада ва давлат бошқа-
руви тизимида қўллаш бўйича махсус ўқув кур-
слар ташкил этилади.

9 СОҲА СИрЛАрИ
Қарор билан, 2021-2022 йилларда амалга 

оширилаётган сунъий интеллект технология-

ларини жорий этиш бўйича пилот лойиҳалар 
рўйхати ҳам тасдиқланди. 

Ушбу лойиҳалар қишлоқ хўжалиги, молия, 
банк, солиқ, энергетика, транспорт, соғлиқни 
сақлаш, формацевтика, электрон ҳукумат соҳала-
рини қамраб олади.

Хусусан, қишлоқ хўжалиги соҳасида тупроқ 
ҳолати ва қишлоқ хўжалик экинлари масофадан 
зондлаш асосида мониторинг қилинади.

Молия тизимида бюджет харажатлари, пен-
сия, ижтимоий ва суғурта тўловлар таҳлили, банк 
соҳасида масофадан биометрик идентификация-
лаш (Face-ID) хизматларига сунъий интеллект тех-
нологияси жорий этилади.

Қувонарлиси, компьютер томографияси асо-
сида пневмонияни, маммография таҳлили асо-
сида эрта босқичдаги кўкрак бези саратонини 
ташхислаш учун сунъий интеллект технология-
ларини жорий этилаётгани соғлиқни сақлаш ти-
зимининг айни йўналишлардаги иш самарадор-
лигига ижобий таъсир кўрсатиши мумкин.

БАрЧА УЧУН(МИ?)
Қарорда 2021 йил 1 сентябрга қадар аҳоли, 

тадбиркорлар ва зарурий фойдаланувчилар-
нинг сунъий интеллект асосидаги дастурий таъ-
минотлар ва бошқа маълумотлар тўпламлари-
дан фойдаланиши учун рақамли маълумотлар 
платформаси яратиш бўйича вазифа қўйилган.

Фойдаланувчилар платформа орқали, иқлим 
ва об-ҳаво шароитлари, сув ресурслари ҳақидаги 
маълумотлардан тортиб, суд қарорлари, тижорат 
банкларининг муаммоли кредитлари тўғрисидаги 
ва бошқа керакли ахборотларни олишлари мум-
кин бўлади.

Хулоса қилиб айтганда, 
фан ва технологиянинг ҳар 
қандай ютуғи инсоният та-
раққиётига хизмат қилиши 
керак. Мамлакатимизда 
сунъий интеллектни ривож-
лантиришга қаратилган да-
стурлар замирида ҳам аҳо-
лига кўрсатилаётган хиз-
матлар сифатини ошириш, 
фуқароларнинг маблағи ва 
вақтини тежаш, шунингдек, 
соҳани жаҳон талаблари да-

ражасида ривожлантириш, рақобатбардош ка-
дрлар тайёрлаш, сунъий интеллектни ривож-
лантириш борасида ўзига хос тараққиёт йўлини 
белгилашдек катта мақсадлар мужассам. 

Шарҳ

Асл вазият қандай?
– Мен ҳар куни Бувайдадан Ян-

гиқўрғонга ишга келиб-кетаман, – дей-
 ди исмини айтишимизни истамаган 
суҳбатдошимиз. – Янги йилдан аввал 
2000 сўмга келиб, 2000 сўмга кетаёт-
ган эдим. Энди йўл ҳақи 3000 сўм бў-
либ қолди. Ҳайдовчилардан бунинг са-
бабини сўрасак, «Ҳамма нарса ошди, 
бизнинг ҳам ўзига яраша харажатла-
римиз бор» дея жавоб беришди.  Йўна-
лишларни назорат қиладиган, йўлкира 
ҳақларини суриштириб турадиган 
ташкилот борми? 

Бор!
Бу масала билан Фарғона вилояти 

транспорт бошқармаси шуғулланади. 
Бошқарманинг Бувайда тумани бўйича 
инспектори Достон Охуновнинг айти-
шича, бугунги кунда туманда 6 та ав-
тобус йўналишида 39 та автобус, 23 та 
йўналишли таксиларда 391 та «Дамас» 
автомашинаси фаолият юритади. «Да-
мас»чиларнинг барчаси лицензияга эга. 
Уларга кунлик режа белгиланмаган. 

Лицензиялар бир йилдан 3 йилгача 
берилади. Агар «Дамас» автомаши-
наси бор фуқаро йўловчи ташиш би-
лан шуғулланиш истагида бўлса, аввало, 
ўзининг ҳудудидаги транспорт хизмати 
кўрсатувчи МЧЖ билан ижара шарт-
номаси тузади. Бу шартнома томон-
ларнинг келишувига кўра бир йилдан 3 
йилгача тузилиши мумкин.

– Мен шахсий «Дамас» автомаши-
намда Янгиқўрғондан Бувайдага қат-
найман, – дейди  «Бувайда транс тех-
ника» МЧж билан ижара шартно-
масини тузган ҳайдовчи. – Ҳар куни 
кунлик режа – 35 минг сўм топши-
раман. Бундан ташқари, машинага 
ёнилғи қуяман. Агар бузилиб қолса, ўз 
пулимга тузатаман. Ижара шарт-
номаси нотариус орқали тасдиқла-
нади. Бунинг учун давлат божи (245 

минг сўм), герб йиғими (24,500 сўм), ту-
шунтириш учун (12,250 сўм), битим 
лойиҳасини тузишга  (122 500 сўм), 
тақиқни текшириш учун (61250 сўм), 
нотариус автоматлаштирилган ахбо-
рот тизими орқали қарздорликни тек-
шириш учун (24 500 сўм) жами  –  490 
минг  сўмни ҳам «Дамас» ҳайдовчиси 
тўлайди. Менга сиз учун меҳнат даф-
тарчаси очилган, пенсия учун бир фоиз 
ҳам ўтяпти, дейишган, эди.  Аммо қў-
лимга бу ҳақда ҳужжат берилмаган. 

– Биз барча ишлар қонуний бўлиши 
учун «Бувайда транс техника» МЧЖ 
орқали барча ҳужжатларни жой-жойига 
қўйиб қўйганмиз, аммо ҳеч қандай ҳуж-
жатсиз ҳам йўловчи ташиш билан шуғул-
ланаётган ҳайдовчилар бор, –  дейди ис-
мини айтишимизни истамаган яна бир 
ҳайдовчи. – Улардан  ҳам ҳар куни 35 минг 
сўмдан олинади. Бу пуллар давлат бюдже-
тига тушадими йўқми билмаймиз. 

«Янгиқўрғон-Бувайда» йўнали-
шида йўловчиларга хизмат кўрсатиш 
ҳуқуқини тендерда «Бувайда транспорт 
техника» ва «Янгиқўрғон довон транс» 
МЧЖлар ютиб олган. 

– Ташкилотимизда  «Бувайда-Ян-
гиқўрғон», «Алқор-Бувайда», «Бувимо-
зор-Бувайда» йўналишлари ва бошқа 
ички йўлларда йўловчиларга хизмат 
кўрсатади, – дейди «Янгиқўрғон до-
вон транс» МЧж бош ҳисобчиси Ой-
бек Турдалиев. – Жами 36 та «Да-
мас» машинаси эгалари билан ижара 
шартномаси тузганмиз. Ҳайдовчилар 
бир кунда 35 минг сўм топширишади. 
Лицензия учун улардан ҳеч қандай пул 
олинмайди. Аммо шартнома тузил-
ганда, барча харажатлар ҳайдовчи то-
монидан қопланади. 

Йўналишда қатнаётган ҳайдовчилар-
нинг қандай ҳуқуқлари бор? Уларнинг 
машинаси бузилиб қолса, сизлар тузатиб 
берасизларми ёки ҳар кунги ёқилғиси 

МЧЖ томонидан қуйиб бериладими, де-
ган саволимизга Ойбек Турдалиев:

– Йўқ, биз фақат уларга йўлда қат-
нашлари учун рухсатнома берамиз, хо-
лос, – деб жавоб берди. 

Бош ҳисобчининг маълумот бери-
шича, МЧЖда 37 киши иш билан таъ-
минланган. Уларга энг кам иш ҳақи миқ-
дорида ойлик ёзилади ва баъзиларига 
пластик карта очилган. 

Суриштирувни мукаммал қилиш 
мақсадида тумандаги энг катта бекат-
лардан бири бўлган «Янгиқўрғон-Бу-
вайда» бекатига бориб, эринмай «Да-
мас» машиналарини санадик. Улар 70 
дан ортиқ эди. Бувайдага қатновчи, 
пешонасига «7» рақами ёзилган «Да-
мас»ларнинг ўзи 40 дан зиёд эди. Агар 
ўша пайтда йўлда бўлган «Дамас» авто-
машиналарини ҳам ҳисобга олсак, бу 
рақам янада ошиши мумкин. 

Ойбек Турдалиевнинг маълумотла-
рида 4 та йўналишда 36 та «Дамас»  хиз-
мат кўрсатади, дейилган. Янгиқўрғон 
шоҳбекатида турган тизилишиб турган 
автомашиналарнинг ўзи 100 дан зиёд-ку. 
Буни қандай тушуниш керак? Ҳайдовчи-
ларнинг аксарияти ҳужжатларини кўр-
сата олмади, баъзилари  кўрсатишга маж-
бур эмаслигини айтиб, биз билан тор-
тишди, ҳаттоки, баъзи бир «ботирроқ» 
ҳайдовчилар очиқдан-очиқ ҳужжатсиз 
юришини, аммо ҳар куни инспекторларга 
35 минг сўмдан топширишларини айтди. 
Улардан «йўл ҳақини ким оширади?» деб 
сўрадик. «Газ ошса биз ҳам харажатлари-
мизни қоплаш учун ўзимиз оширамиз», 
деб жавоб беришди. 

Барча ташкилот ва корхоналарда, 
ўқув муассасаларида касаба уюшмаси 
қўмиталари фаолият юритади. Касаба 
уюшмалари қўмитаси ўз аъзоларини 
ижтимоий муҳофаза қилади. Йўловчи 
ташиш соҳасида ҳам «Дамас»чилар-
нинг «профсоюзи» борми?

– Ташкилотимизда касаба уюш-
маси бошланғич ташкилоти фаолият 
юритади, – дейди фарғона вилояти 
транспорт бошқармаси бошланғич 
касаба уюшма қўмитаси раиси Иқ-
бол Асқаров. – 77 нафар аъзомиз бор. 
Аммо йўловчи ташиш билан шуғул-
ланувчи МЧЖларда касаба уюшмаси 
борми, йўқми, тўғриси, билмайман.

Биз «Дамасчилар» билан ҳам суҳ-
батлашдик. Аммо улар касаба уюшмаси 
йўқлигини айтишди. 

Суриштирув натижасида 
аниқлаганларимиздан келиб 
чиқиб, шундай хулосага келдик: 
бу соҳада «яширин иқтисодиёт» 
илдиз отиб кетмаганмикан? 36 
та «Дамас» ҳайдовчиси топши-
раётган пуллар давлат бюдже-
тига солиқ сифатида тушяпти, 
ҳам дейлик, қолган «Дамас»чи-
лар бераётган минглаб сўмлар 
кимнинг чўнтагида қоляпти?
«Ўроқда йўқ, машоқда йўқ, хир-
монда ҳозир» бўлган транспорт 
масъулларининг «ҳо-ю ҳавас лари» 
деб ўзининг бир неча йил емай-ич-
май йиққан пулига  машина олиб, 
тирикчилигини ўтказаман, деган 
фуқаро ҳам, айниқса, йўловчилар 
ҳам азият чекмаяптими? Ҳайдов-
чиларнинг ҳуқуқи, уларнинг меҳнат 
муҳофазаси нега таъминланма-
япти? «Дамас»чилар учун ҳам ка-
саба уюшмаси ташкил этилса, ким 
кўпроқ манфаатдор бўлади?
Мутасаддилар ҳам, «Дамас»чи-
лар ҳам буни бир ўйлаб кўришса 
бўлар эди...

Унда ЎзФА Астрономия институти ла-
боратория мудири Бобомурод Аҳме-
дов билан суҳбат жараёнида илм-

фан ривожидаги муҳим омиллар, ортда 
қолган йиллар давомида йўл қўйилган 
камчиликлар, соҳага бугунги кундаги эъ-
тибор, барча-барчаси дунё тажрибаси би-
лан муқояса қилинган ҳолда чуқур таҳлил 
қилиб берилган.

Дарҳақиқат, охирги йилларда Ўзбе-
кистонда илм-у фанга эътибор ва му-
носабат ўзгарди. Суҳбатда таъкидлан-
ганидек, илмий муассасаларнинг тех-
нологик модернизациясига жиддий 
эътибор қаратилаётгани, шу мақсадда 
Фанлар академиясига бюджетдан 32 
миллион доллар миқдорида маблағ 
йўналтирилгани, бундан ташқари, Ин-
новация ривожланиш вазирлиги томо-
нидан ажратилаётган грантлар – бар-
ча-барчаси олимларимизни, тадқиқот 
ва  илмий иш олиб бораётган ёш мута-
хассисларни руҳлантириши аниқ.

Мен мактабда математика фани-
дан сабоқ бераман. Бу фан чиндан-да 
«Фанлар шоҳи» деган таърифга муно-
сибдир.

Зеро, математика фан сифатида 
ўқувчи тафаккурини ривожлантириб, 
унинг ақлини пешлайди. Мантиқий 
 фикрлаш, топқирлик хислатларини 
 шакллантириб боради.

Муҳтарам Президентимиз 2020-
2023 йилларда Ўзбекистон Республи-
касида математика фанлари бўйи-
 ча таълим сифатини яхшилаш, илмий 
тадқиқотларнинг натижадорлиги ва 
амалий аҳамиятини оширишнинг мақ-
садли дастурини тасдиқлаб, тегиш ли 

кўрсатмалар берди.
Бу юксак эътибор ва ғамхўрлик 

Ал Хоразмий, Абу Райҳон Беруний, 
Ибн Сино боболаримизнинг муносиб 
издош ларини тарбиялашдек масъули-
ятли ишимизда қўшимча куч-ғайрат, 
янги марралар сари мотивация бер-
моғи лозим.

Бизнинг мактабда февраль ойи 
«Аниқ фанлар ойлиги» деб эълон қи-
линиб, қатор очиқ дарслар ташкил 
этилди. Бундан ташқари, «Ёш мате-
матиклар» тадбири ўтказилиб, ўқув-
чиларнинг билим ва кўникмалари 
имтиҳон қилинди. 

Мантиқий масалалар ёрдамида 
уларнинг тафаккурини ривожланти-
риш, мустақил фикрлашга ўргатишга 
кенг эътибор қаратилди.

Шак-шубҳа йўқки, дарсларни но-
одатий ўтиш усулларидан фойдала-
ниб, математика қизиқарли фан эка-
нини, ҳар соҳада унинг ўрни муҳим-
лигини сингдира олсаккина ҳар бир 
ўғил-қизни ўз ортимиздан эргаштира 
оламиз.

Савол туғилади: «Математика – 
чиндан қийин фанми?»

Аслида, фанга астойдил ёндашсан-
гиз, уни севсангиз, математиканинг 
мантиқ ва аниқликка йўғрилган маса-
лалари илм берувчига ҳам, илм-у то-
либга ҳам бирдек завқ-шавқ улашади. 
Ҳар икки томонни камолот сари пар-
возлантиради.

Шаҳло ИСАЕВА, 
Қарши туманидаги 

26-умумтаълим мактабининг 
математика фани ўқитувчиси

МАТЕМАТИКА –
ЧИНДАН ҚИЙИН фАНМИ?

«Ishonch» газетасининг 2021 йил 9 февраль санасида чиққан 
«30 йилда физика-математика илмий мактаблари: нималар ўз-
гарди?» мақоласини катта қизиқиш билан мутолаа қилдим.

«ДАМАС»чиларнинг 
«ПРОфСОюЗИ» борми?

«Бувайда кўзгуси» газетасининг 
29 январь 3-сонида «Йўлкира ҳақи: 
қаерга, қанча?» сарлавҳаси би-
лан туман қишлоқларига ва Қўқон 
шаҳрига қатновчи автобус ва «Да-
мас» машиналарининг йўлкира 
ҳақлари ҳақида маълумот берил-
ган эди. 
Бу маълумотдан сўнг кўпгина газет-
хонлардан «Сизлар нотўғри ёзиб-
сизлар. Масалан, «Янгиқўрғон-Бу-
вайда» йўналиши 1500 сўм эмас 
3000 сўм, чиқиб-тушиш аллақачон 
2000 сўм бўлган», «Қумқишлоқ-Ян-
гиқўрғон» газетада ёзилганидек, 
3000 сўм эмас 5000 сўм» деган  эъ-
тирозларни эшитдик.

тўртинчи саноат 
инқилоби
ЁХУД АҚЛ 
СУНЪИЙЛАШАДИМИ?

Бугун қадамларингизни ўлчаб, сарфлаган қувватингизни, қон босимингизни ҳисоб
лаб бораётган «ақлли соат», манзилингиз харитасини кўрсатаётган, тезлик ўл
човчи қурилмалардан огоҳлантираётган турли дастурлар, гапираётган сўзла
рингизни матн кўринишига ўгираётган иловаларда сунъий ақл яширин, албатта. 

Молия тизимида бюд
жет харажатлари, пен
сия, ижтимоий ва суғурта 
тўловлар таҳлили, банк 
соҳасида масофадан биоме
трик идентификациялаш 
(FaceID) хизматларига 
сунъий интеллект техно
логияси жорий этилади.

Фарғона
вилоятиҚашқадарё

вилояти
Акс-садо

Шарифа МАДРАҲИМОВА, 
журналист

Дилшод БЎРИЕВ,
журналист

Мантиққа асосланган масалалар Уларни ким ҳимоя қилади?

Бўлимлар:

Касаба уюшмалари ҳаёти – 
(71) 256-64-69

Ҳуқуқ ва халқаро ҳаёт – 
(71) 256-52-89

Миллий-маънавий 
қадриятлар ва спорт – 

(71) 256-82-79 
Хатлар ва мухбирлар 

билан ишлаш – 
(71) 256-85-43 

Маркетинг ва обуна – 
(71) 256-87-73

Ҳудудлардаги мухбирлар:
Қорақалпоғистон
Республикаси – (+998-99) 889-90-22

Андижон вилояти – (+998-99) 889-90-23

Бухоро вилояти — (+998-99) 889-90-31

Жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

Тошкент  вилояти — (+998-99) 889-98-44

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

Қашқадарё вилояти – (+998-99) 889-90-27

«Ishonch»дан олинган маълумотларда 
манба сифатида газета номи 

кўрсатилиши шарт. 
Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

Бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба,  пайшанба 
ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

«sharq» нашриёт-матбаа акциядорлик 
компанияси босмахонасида чоп  этилди. 

Корхона манзили: 
Буюк Турон кўчаси, 41-уй.

Газета офсет усулида,
A-2 форматида босилди. 

Ҳажми 2 босма табоқ. 
Буюртма Г – 206.

30621  нусхада босилди.
Нашр кўрсаткичи: 133

1  2  3  4  5  6

Таҳририят ҳисобрақами:
 2021 0000 0004 3052 7001,

 ATИБ «Ipoteka bank» 
Яшнобод филиали,
банк коди: 00959, 
СТИР: 201133889, 

oKЭД: 58130

www.ishonch.uz 
сайти орқали Ўзбекистон 

Республикаси Президентининг 
фармон ва қарорлари, энг сўнгги 

янгиликлар, таҳлилий, 
танқидий мақолалар, 

хабарларнинг тўлиқ матни 
билан танишишингиз мумкин.

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира КАРИМОВА, 
Анвар ҚУЛМУРОДОВ

Бош муҳаррир
Ҳусан ЭРМАТОВ

 Темур МАМАЖОНОВ 

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб –

«Ishonch-Доверие»)

(Бош муҳаррир ўринбосари –
 «Ishonch-Доверие» бўйича),

Босишга топшириш вақти – 21:00
Топширилди – 22:50

Баҳоси келишилган нархда

Навбатчи муҳаррир:
С. Абдураҳмонов 

Мусаҳҳиҳлар:
С. Шодиева,

З. Холмуҳаммедова

Саҳифаловчи:
Ҳ. Абдужалилов

MУАССИС:

КЎЗГУ: Фазилатлари барчамиз учун ибратдир Болажонлар қандай тарбия топмоқда? 

Бу сўзлар Ислом дини ва ҳадисшунослик 
ривожига биқиёс ҳисса қўшган аллома 
Абу Абдуллоҳ Муҳаммад ибн Исмоил 

ал-Бухорий ҳазратларининг бебаҳо маъ-
навий хазинасига ҳам тегишлидир. Зеро, 
муҳтарам Президентимиз ер юзидаги барча 
муҳаддисларнинг султони бўлмиш бу зот-
нинг маънавий ва илмий меросига, покиза 
руҳиятига алоҳида ҳурмат кўрсатиб кел-
моқда. Жумладан, 2020 йил 24 январь куни 
Олий Мажлисга қилган Мурожаатномасида 
бу борада тўхталиб: «Имом Бухорий бо-
бомизнинг Самарқанддаги ёдгорлик ма-
жмуасини бу мўътабар зотнинг мусулмон 
дунёсидаги улуғ мақомига мос равишда 
мутлақо янги лойиҳа асосида қайта 
барпо этиш ишларини ҳам  бошлаймиз», 
деган эди. Орадан бир йил ўтиб, бу сўзлар 
амалий натижаларга эришди. Давлатимиз 
раҳбари жорий йилнинг 11 февраль куни 
Самарқанднинг туризм салоҳиятини, шу 
жумладан, зиёрат туризмини ривожланти-
риш бўйича тақдим этилган лойиҳалар би-
лан танишаркан, ўз Мурожаатномасида ил-
гари сурган ғояси – Имом Бухорий мажму-
асини қайта таъмирлаш борасида амалга 
оширилажак ишлар юзасидан тегишли тав-
сиялар берди. 

Яқин кунларда иш бошланадиган Имом 
ал-Бухорий мажмуасининг янги кўриниши, 
албатта, дунё афкор оммасининг таҳси-
нига сазовор бўлажак. Чунки давлатимиз 
раҳбари илгари сурган ушбу ғояда табар-
рук зотдан қолган илмий меросга халқимиз 
йиллар давомида кўрсатиб келаётган му-
носиб эҳтиром намуналарини шаклланти-
ришга алоҳида эътибор қаратилган. 

Имом ал-Бухорийнинг камтарона тур-

муш тарзида бугунги авлод амал қилиши 
лозим бўлган ибратлар жуда кўп. У зотнинг 
илм хазинасига кирар эканмиз, жамият 
 ривожи учун зарур бўлган сифатларнинг 
барчаси мужассам эканини кўрамиз. Ай-
ниқса, «Учинчи уйғониш даври» деб нисбат 
берилаётган бугунги кунда бу маънавий ме-
росга эҳтиёжимиз катта.

Имом ал-Бухорий ҳазратлари, аввало, 
вақтнинг қадрига етди. Беҳудага қа-
дам босмади. Устознинг доимий 
уйғоқ қалбида миллат ташвиши 
безовта эди. Ўзларига юклатил-
ган буюк ва шарафли вазифани 
камчиликсиз бажариш йўлида 
ўта эҳтиёткорлик билан иш 
тутдилар. Кунлик тано-
вулда ҳалол билан ҳа-
ромга жиддий эъти-
бор қаратдилар. Шу 
туфайли луқмасига қил-
чалик ҳам шубҳали нар-
салар соя ташлай оёлмади. Ибо-
дати, илми қанчалик мукаммал 
бўлса, ҳаётдаги адолати, камтарлиги, сахий-
лиги шу қадар тенгсиз эди.

Муҳаддислар султонидаги бу каби фа-
зилатлар бугунги кунимизда ҳар биримиз 
учун ибрат мактабидир. Айниқса, муҳтарам 
Президентимиз олиб бораётган шаффоф 
сиёсат замирида адолатли жамият қуриш 
йўлида бу мактаб сабоқлари сув билан ҳа-
водек зарур!

Ҳудудлардаги ҳокимлар, ҳуқуқ-тартибот 
идоралари, корхона ва ташкилот раҳбарла-
ридан камтарлик ва илм-маърифат талаб 
этилаётган кунларда у кишининг ҳаёт тарзи, 
ҳалоллик кодекси, қатъиятли адолати, му-

каммал иймони 
йўлчи юлдуздир.

Китоб ўқи-
маслик киши-
ларни маъна-
вий қашшоқ-
ликка дучор 
қилади. Илм-
сиз одам эса 

кундузи ҳам 
йўлдан адашади. Шу туфайли жа-

миятимиздаги айрим раҳбарлар, маҳалла 
оқсоқоллари порахўрлик дардига мубтало 
бўлишди. Тадбиркорлар савдо-сотиқдан 
катта фойда топиш илинжида бозорларда 
нарх-навони сунъий оширишни шунчаки 
тирикчилик зарурияти деб баҳолашмоқда. 
Аслида, булар нақадар катта гуноҳ эканлиги 
ҳазрат асарларида мукаммал битилган. 

Имом ал-Бухорий мазлумларга, муҳтож-
ларга, мусофирларга, қарздорларга доимо 
кўмакчи, жамиятнинг энг қуйи қатлами билан 
ҳукмдорлар ўртасидаги адолат посбони эди-
лар. У киши қаршисида манман деган олим-
лар тиз чўкиб ҳурмат кўрсатарди. Амир-у 

ҳукмдорлар у кишининг дуолари барокоти-
дан умидвор бир ҳолда, салтанатига ташри-
фини йиллар давомида кутиб яшарди. Имом 
ал-Бухорий эса саройларга боришдан қо-
чиб, оддий халқ орасида умр ўтказишни хуш 
кўрардилар. У киши Бухоро яқинида бир ра-
бот қурдирди. Буни эшитган халқ, бу савобли 
ишда кўмакчи бўлиш учун сел каби ёғилиб 
келди. Муҳаддислар пешвоси бунга кифоя-
ланмай, ўзлари енг шимариб, усталарга ғишт 
ташиб бериб турди. 

Имом ал-Бухорий илмни, адо-
латни жуда-жуда севар ва қадр-
ларди. Бугунги авлодга бебаҳо 
бойлик сифатида ёзиб қолдирган 
асарлари «Жомеъус-саҳиҳ» ки-
тобига бундай баҳо бергандилар: 
«Уни ўзим билан Аллоҳ азза ва 
жалланинг орасида ҳужжат қил-
дим». На қадар буюк хизмат ва 
олтин сатрлар...

 Шодиёр МУТАҲАРОВ,
Ўзбекистон халқаро Ислом

 акдемияси мустақил тадқиқотчиси

Орамиздаги одамлар

Яқинда мактабгача таълим тизимидаги 
мавжуд шароит ва имкониятларни ўр-
ганиш, таҳлил қилиш мақсадида Нурота 

туманига бордик.
Диққатимизни тортган дастлабки муаммо 

– жой масаласи бўлди. Туман мактабгача таъ-
лим бўлими уч йил ичида олти жойга кўчиб 
ўтибди ҳамки, барибир тузукроқ бинога эга 
бўлолмабди. Ажабо, талабалар ётоқхонаси-
нинг кўримсиз бурчагига тиқилиб қолган бў-
лимда ўн-ўн беш киши бемалол ишлаши мум-
кинмикан? Талабаларнинг шовқин-сурони 
ишга ҳалал бермаслиги учун узун коридор-
нинг мактабгача таълим бўлимига тегишли 
қисми мебеллар билан тўсиб қўйилган. Хо-
налар, мебеллар етишмайди, қиш фасли бў-
лишига қарамасдан, иситиш тизими етарлича 
таъмирланмаган. Энг ачинарлиси, 2020 йил-
нинг охирида бўлим раҳбари номига «алми-
соқдан қолган» ётоқхонани бўшатиб қўйиш – 
бошқа жойга кўчиб ўтиши лозимлиги тўғри-
сида хат келгани-чи? Мажбурий кўчишга хат 
бор. Бироқ кўчиб ўтадиган жой тайёр эмас.

Давлат хусусий шерикчилиги асосида таш-
кил қилинган «Умидли ёшлар маскани» номли 
боғчага келиб, салгина дилимиз ёришгандек 
бўлди. 150 нафар болажон тарбиясига мўл-
жалланган масканда орасталик, тозалик ўр-
нига қўйилганига бўсағадаёқ ишонч ҳосил қи-
ласан киши. Мудира Лутфия Ҳайдарованинг 
таъкидлашича, бу боғчани қуриш учун жуда 
катта маблағ сарфланган. Аммо ишни сифатли 
юритиш, кутилмаган муаммоларнинг олдини 
олиш учун сарфланаётган маблағ баъзида 
ўзини қопламайди. Харажатлар ортиб, даро-
мад тушиб кетган пайтлар тез-тез такрорла-
ниб туради. Начора, орият учун тишни тишга 
босиб ишлашга тўғри келади. Буниси етмаган-
дек, малакали, олий ҳамда ўрта махсус маълу-
мотга эга бўлган мутахассисларни топиш ҳам 
анча мушкул масала. 

Мазкур боғча тарбиячиси Зарина Сафо-
еванинг иш режасида кунлик машғулотлар 
қачон, қаерда, ким томонидан ўтказилиши 
рақамлар, ойлар, йиллар, муҳим саналар ми-
солида аниқ кўрсатилмаган. Имконият, ша-
роит яхши бўлгани билан, тажрибали ва би-
лимли мутахассислар бўлмаса, ишлар кўнгил-
дагидек кетмаслиги аниқ-ку, ахир!

Шунга ўхшаш ўйлар билан тоғли ҳудудга 
яқин жойлашган «Камалак» оилавий мактаб-
гача таълим ташкилоти ҳудудига кириб бор-
дик. Беихтиёр дилимизга шубҳа оралади. Таш-
килот раҳбари Меҳринисо Раҳимова ўзининг 
хусусий боғчасидан ташқари давлат тасарру-
фидаги 19-мактабгача таълим масканига ҳам 
мудиралик қиларкан. Бир инсоннинг иккита – 
ҳам хусусий, ҳам давлат тасарруфидаги бола-
жонлар тарбия ўчоғига раҳбарлик қилиши ға-
лати туюлди. Нурота тумани мактабгача таъ-
лим бўлими бошлиғи Саодат Ражабованинг 
«Болалар боғчасини бошқариш жуда қийин, 
қўйилаётган талабларни бажариш ундан-да 
оғир», деган фикрларини инобатга оладиган 
бўлсак, иккита боғчага раҳбарлик қилаётган 
Меҳринисо Раҳимова кишига фидойидек бў-

либ ҳам кўринади. Аммо шуниси ҳам борки, 
номлар, жойлар бошқа-бошқа бўлгани би-
лан, ҳар иккала тарбия ўчоғида ҳам муҳит 
бир хил шакллантирилади. Бу демакки, фой-
дали жиҳатлар билан бирга зарарли ҳолатлар 
бир-бирини такрорлайди.

Кўзга ташланган камчиликлар ҳақида га-
пирадиган бўлсак, давлат тасарруфидаги 60 
ўринли 19-боғчада биринчи ёрдам кўрсатиш 
учун тиббий дори-дармонлар етишмайди. 
Ҳамшира Рухсора Тоҳированинг қўлида бо-
лажонларнинг юқумли касалликларга (шу 
жумладан, сариқ касаллигига) қарши эмлан-
ганлиги тўғрисида ҳеч қандай маълумот йўқ. 
Тиббиётни ривожлантириш ва аҳоли саломат-
лигини мус таҳкамлаш борасида жуда катта 
ишлар, тадбирлар амалга оширилаётган бир 
пайтда боғчани биринчи тиббий ёрдам ашё-
лари билан тўлиқ таъминламаслик етишмов-
чиликдан эмас, балки эътиборсизликдандир. 

Туманнинг Ғафур Ғулом номли маҳалла-
сида яшовчи Хурсанд Юсупова билан Нурид-
дин Юсупов битта эшикдан кириб-чиқадиган 
уйда иккита хусусий мактабгача таълим таш-
килоти («Зоҳида» ва «Дилнура») ташкил этган. 
Жами 50 нафар ўғил-қиз расман иккита бўл-
ган боғчанинг битта қозонидан овқатланади, 
бир жойда ювинади, беш-олтитаси битта со-
чиқдан фойдаланади. Нима учун бунга туман 
ёки вилоятдаги масъуллар жиддий эътибор 
бермаганига ҳайронмиз. 

Ҳужжатларга назар солганимизда, Нурид-
дин Юсупов раҳбарлик қиладиган «Дилнура» 
болажонлар масканида саккиз кун давомида 
болаларнинг келди-кетди журнали тўлдирил-
маган экан. Демакки, қозонга ташланадиган 
масаллиқлар, тайёрланадиган таомлар маса-
ласида ҳам аниқ меъёрларга амал қилинмас-
лиги ҳам эҳтимолдан холи эмас. Шунингдек, 
тарбиячиларнинг уй кийимида юриши битта 
ҳовлида жойлашган ҳар иккала боғчада ҳам 
тарбиявий ишлар номигагина олиб борила-
ётганидан, бола тарбиясига, гигиена қоидала-
рига лоқайдлик, эътиборсизлик билан қара-
лаётганидан дарак беради. «Зоҳида» болалар 
боғчаси тарбиячиси Санобар Маҳматова-
нинг иш бошлаганига анча вақт бўлган бўл-
са-да, у билан меҳнат шартномаси тузилма-
ган. Рўйхатларда йўқ, дегани шу-да... 

«Дилнура» боғчасининг раҳбари Нурид-
дин Юсуповнинг таъкидлашича, хусусий боғ-
чани юритаётгани учун уларга газ, электр токи, 
ичимлик суви ҳамда бошқа масалаларда ҳеч 
қандай имтиёз берилмаган. Тўловлар ҳамма 
қатори амалга оширилади. Наҳотки, туман-
даги газ, электр ва сув таъминоти идоралари 
раҳбарлари мактабгача таълим муассасалари 
учун имтиёз борлигини билишмайди? Улар 
билмаса, кимдир билдириши, талаб қилиши 
лозим-ку?..

Афсуски, бугун мактабгача таълим тар-
моқларида эътиборимизни тортган бу каби 
майда-чуйда, аслида, катта муаммоларнинг 
келиб чиқишига сабаб бўладиган муаммолар 
биргина Нурота туманининг кичик қисмига 
тегишли эмас. Навоий вилоятида ўтган 2020 

йилда 542 та оилавий ҳамда давлат хусу-
сий шерикчилик асосида мактабгача таълим 
ташкилотлари фаолият кўрсатганини, жорий 
йилда уларнинг сонини яна 177 тага кўпайти-
риш режалаштирилганини ҳисобга оладиган 
бўлсак, бу борада учрайдиган муаммолар то-
бора ортиб бораверади.

Мактабгача таълим ташкилотларидаги 
ечимини кутаётган муаммоларни бартараф 
этиш тизим мутасаддиларининг зиммасига 
улкан масъулият юклайди. Талаб ва ташаббус 
бўлган жойда, албатта, жавобгарлик ҳам бў-
лиши шарт. Шундай эмасми?

Самарқанд вилоятининг 
Пайариқ туманида деҳқон 
оиласида туғилиб вояга 

етган Эркин мактабда ўқиб юр-
ган кезларидаёқ санъатга меҳр 
қўйди. У Самарқанд мусиқа 
билим юртида таълим олди. 
 Кейинчалик Тошкент давлат ма-
даният институти талабаси бўл-
ган пайтда эса ижодида бури-
лиш ясалди. 

Таниқли олимлар Азиз Қаю-
мов, Ҳафиз Абдусамадов, инсти-
тут ректори бўлган Ғани Нажи-
мовнинг Эркинни нафақат яхши 
санъаткор, балки салоҳиятли 
шогирд сифатида эътироф этган-
ликларини бир неча бор эшит-
ганман. 1989 йилда ёш ижодкор 
хонандаларнинг «Камолот-89» 
респуб лика кўрик-танловида 
фахрли 2-ўринни эгаллаши унинг 
ижодида янги қирраларни очди. 
Бундан буён ижодини янада юк-
салтириши лозимлигини ту-
шуниб етган ёш санъаткор ти-
нимсиз изланди. Натижада, 
унинг ашулалари санъати-
миз олтин фондидан 
аста-секин жой ола 
бошлади.

Ижодий изла-
ниш ва меҳнат 
ўз самарасини 
берди. Халқ-
нинг суюкли 
санъаткорлари-
дан бирига айлан-
ган Эркин Қайтаровга  2001 йил 
Ўзбекистонда хизмат кўрсатган 
артист унвони берилди. Йиллар 
давомида ўзининг нафис санъ-
ати билан халқимизнинг се-
вимли санъаткорлари қатори-
дан ўрин олди. Кўп бор гувоҳи 
бўляпмиз, Эркиннинг ашулала-
рини тадбирлар ва тўй-ҳашам-
ларда мухлислар қайта-қайта 
сўрашади. Бу – унинг санъати 
халқчил эканлигининг ўзига хос 
исботи ҳамдир.

  Яқинда бир гуруҳ мураб-
бийлар Оқдарё туманида жой-
лашган «Устоз» санаторийсида 
дам олаётганимизда сиҳатгоҳ 
клубига қўлида тор билан Эркин 
Қайтаров кириб келди. У торини 
созлагач, бирпас ўйга толиб тур-
ди-ю, дилдан суҳбатлашсак май-
лими дея, майинлик билан му-
рожаат қилди. Концерт суҳбат 
тарзида бошланиб, жуда қи-
зиқарли тус олди. У ашулалар та-
рихи, устоз санъаткорлар ҳаёти-
дан қизиқарли воқеаларни ай-
тиб берди.  

Эркиннинг ашулалари ин-
сонни ўйга толдиради, тарбия-
лайди. Унинг ўзи ҳам ниҳоятда 
оқибатли, ғамхўр ва меҳрибон 
инсон. Бир сафар Самарқанд 
шаҳридаги Меҳрибонлик уйида 
шогирдларининг концертини 
ташкил қилди. Тадбир ниҳоятда 
қизиқарли ўтди. Унда нафақат 
Эркин, балки шогирдлари ҳам 
ҳали талаба бўлишса-да, Меҳри-
бонлик уйи тарбияланувчила-
рига совғалар тақдим этгани 
одамларни ниҳоятда тўлқинлан-
тириб юборди.

Гўё Эркин Қайтаров ўз шо-
гирдларига меҳр-саховатли бў-
лиш инсоний бурч эканлиги, 
юртнинг ҳақиқий фарзанди 

қандай бўлиши керак-
лиги тўғрисида амалий 
машғулот ўтаётгандай 

эди. Яна бир таҳсинга са-
зовор жойи шуки, у неча 

йилдан буён концерт бе-
раётган бўлса, бирор 
марта фонограммадан 

фойдаланмаган. У ўзи 
ташкил этган «Пай-
ариқ наволари» 
ашула ва рақс ан-
самбли ижодий 

жамоаси би-
лан  мақом ва 
миллий-мумтоз 
санъатни халқ 

орасида кенг 
т а р ғ и б қилиш мақсадида 
турли ҳудудлардаги мактаблар, 
коллеж-лицейлар, маҳаллалар 
ва Меҳрибонлик уйларида ўт-
казган хайрия концертлари эзгу-
лик уруғларини сочгани ҳам кўп 
бор эътироф қилинган.

 Кўпчилик енгил-елпи, тўй-
боп ашулаларга ружу қўйган бир 
пайтда мумтоз йўналишда ижод 
қилиб, куй-қўшиқлар яратишга 
ҳамма ҳам жазм қилавермайди. 
Эркин Қайтаров ҳамиша мақом 
санъатига урғу берди. Улуғ устоз 
санъаткорлар ижро этган асар-
ларни янада сержило қилиб, 
тингловчиларга ҳавола этди. Ўзи 
басталаган ашулалари ҳам пур-
маъно, фалсафий. Унинг «На ке-
рак», «Дўст билан обод уйинг», 
«Бегона», «Сочларингни майда 
ўргин», «Болажон», «Ота-она ға-
нимат», «Сен қайдан биласан» 
каби ашулалари мухлислари  
қалбидан аллақачон ўрин олган.

Эгамберди ИМОМОВ,
филология фанлари номзоди,  

доцент

Ҳидоят

имом ал-бухорий адолати
Президентимиз 
 Шавкат Мирзиёев 2021 
йилнинг 29 январь 
куни Ўзбекистон Ислом 
цивилизацияси марка-
зига ташрифи чоғида 
мамлакатимизнинг 
шонли тарихи, алло-
маларимизнинг дунё 
халқлари маданиятини 
юксалтиришга қўшган 
буюк хизматларининг 
эътирофи сифатида 
бундай деган эди: «Бу-
гун бу ерга келишим-
дан мақсад – муқад-
дас динимизнинг эзгу-
лик, инсонпарварлик 
дини эканини, маъ-
навиятга, илмга ун-
дашини, ота-бобола-
римиз бунга беқиёс 
ҳисса қўшганини тас-
диқловчи илмий нати-
жаларни кўриш ва янги 
тадқиқотларга замин 
яратиш. Ҳозир маҳо-
батли бино қуриш осон 
бўлиб қолди. Мана, бо-
боларимизга муносиб 
бино қурдик. Энди бо-
боларимизга муносиб 
илмий муҳит яратиши-
миз керак». 

 

Шиори ва 
амали – яхшилик

 Яхши инсонларнинг хатти-ҳара-
кати беихтиёр кўзингизни қувна-
тади. Мен ана шундай серфазилат 
бир инсонни биламан. У – оқибатли 
дўст, меҳрибон устоз,  куйинчак ва 
ҳақгўй ҳамда ўз соҳасининг фидойи-
 си – Ўзбекистон Республикасида 
хизмат кўрсатган артист   Эркин 
 Қайтаров.

Навоий
вилояти Мулоҳаза

ёхуд мактабгача таълим тизимидаги 
ечимини кутаётган муаммолар хусусида

ичик нуқсонларда
атта шубҳалар бор

Нормурод МУСОМОВ,
«Ishonch»


